
 

 

 

 

 

 

ᐊᕙᑎᓕᕆᔨᒃᑯᑦ 

Department of Environment 

Avatiliqiyikkut 

Ministère de l’Environnement 

C.P. Box 1000, Succursale 1310 

Iqaluit, Nunavut  X0A 0H0 
 

C.P. ᑎᑎᖃᕐᓂᐊᕐᕕᖓ 1000, ᐃᓚᒍᑕᖓ 1310 

ᐃᖃᓗᐃᑦ, ᓄᓇᕗᑦ  X0A 0H0 

(867) 975-7700

(867) 975-7742

www.gov.nu.ca 

P.O. Box 1000, Stn. 1310 

Iqaluit, Nunavut  X0A 0H0 
 

ᑎᑎᖃᕐᓂᐊᕐᕕᖓ 1000, ᐊᒡᒍᖅᓯᒪᓂᖓ 1310 

ᐃᖃᓗᐃᑦ, ᓄᓇᕗᑦ  X0A 0H0 

 

ᐊᐅᒍᓯ 3, 2021 

 

 

 

ᐱᓪᓗᒍ: ᐅᓄᖅᓯᒋᐊᕐᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH) 190-ᒥᑦ 240-ᒧᑦ 

ᐊᑐᓂ ᐅᒥᖕᒪᖕᓄᑦ ᐊᐅᓚᑦᑎᕝᕕᐅᔪᒥᑦ MX-10-ᒥᑦ.  

 

ᐃᓚᓐᓇᕆᔭᒃᑳ ᐊᖑᓇᓱᒃᑐᓕᕆᔨᒃᑯᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᑦ: 

 

ᔪᓚᐃ 2017-ᒥᑦ, ᐊᕙᑎᓕᕆᔨᒃᑯᑦ ᐱᓕᕆᓚᐅᕐᒪᑕ ᖃᖓᑕᓲᒃᑯᑦ ᖃᐅᔨᓴᕐᓂᕐᒥᒃ ᑭᕙᓪᓕᕐᒥᑦ (ᐅᐊᖓᓂᑦ 

ᑭᕙᓪᓕᐅᑉ ᐅᒥᖕᒪᐃᑦ ᐅᓄᕐᓂᖏᑦ ᐃᓛᒃᑯᖅᑐᓂᑦ) ᑕᐃᑲᓂ ᐅᒥᖕᒪᖕᓂᒃ ᐊᐅᓚᑦᑎᓂᕐᒧᑦ ᐊᑐᓂ, MX-10-ᒥᑦ. 

ᑖᓐᓇ ᖃᐅᔨᓴᕐᓂᖅ ᒥᒃᓴᐅᓴᓚᐅᖅᑐᖅ 3,239 ᐱᕈᐊᓂᒃᓯᒪᔪᑦ ᐊᒻᒪᓗ ᓄᕐᕋᕕᓃᑦ ᐅᒥᖕᒪᐃᑦ. ᑖᒃᑯᐊ 

ᐅᒥᖕᒪᐃᑦ MX-10-ᒥᑦ ᖃᓄᐃᖅᑰᔨᙱᑦᑎᐊᖅᑐᑦ ᐊᒻᒪᓗ ᐱᑕᖃᑦᑎᐊᙱᑦᑐᖅ ᐋᓐᓂᐊᒥᒃ, ᐊᒻᒪᓗ 

ᑲᓇᖕᓇᒧᐊᖅᐹᓪᓕᖅᓯᒪᓕᖅᑐᑦ ᑕᐅᕙᓂ. ᑖᓐᓇ 2017 ᖃᐅᔨᓴᕐᓂᕐᒥᒃ ᓴᖅᑭᑕᐅᓚᐅᖅᑐᑦ ᒪᓕᒃᑐᑦ 

ᐅᓄᖅᓯᕙᓪᓕᐊᓂᖏᓐᓂᒃ ᒪᓕᒃᖢᑎᒃ ᐱᐅᔫᓪᓗᑎᒃ ᓄᕐᕋᐃᑦ ᐅᓄᕐᓂᖏᑦ.  

 

ᐊᕙᑎᓕᕆᔨᒃᑯᑦ ᐊᑐᓕᖁᔨᔫᒐᓗᐊᑦ ᐅᓄᖅᓯᒋᐊᕐᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ 

(TAH) 190-ᒥᑦ 240−ᒧᑦ ᓂᕕᖓᑖᓄᑦ. ᖃᐅᔨᓴᕈᑎᕕᓃᑦ ᖃᐅᔨᓚᐅᙱᒃᑲᓗᐊᖅᑎᓪᓗᒋᑦ 

ᑭᒡᓕᓯᓂᐊᖅᑕᐅᓯᒪᔪᓂᑦ ᖃᔅᓯᐅᓂᖏᓐᓄᑦ ᐊᒥᓱᕈᖅᐸᓪᓕᐊᓂᖏᓐᓂᑦ, ᐱᔾᔪᑎᑕᖃᖅᐳᖅ ᐃᑲᔪᖅᑐᐃᔪᑦ 

ᐊᒥᓱᕈᕆᐊᖕᓂᖏᓐᓂᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH) 50−ᐸᓗᖕᓂᑦ 

ᓂᕕᖓᑖᓂᑦ. MX-10−ᒥᑦ ᐅᒥᖕᒪᐃᑦ ᖃᓄᐃᖅᑰᔨᙱᑦᑐᑦ ᐊᒻᒪᓗ ᖃᐅᔨᔾᔪᑕᐅᔪᓐᓇᖅᑐᓂᒃ 

ᐱᑕᖃᓚᐅᙱᓚᖅ ᐋᓐᓂᐊᖑᔪᓂᒃ ᐅᒥᖕᒪᐃᑦ ᑕᐃᑲᓂ ᐊᐅᓚᑦᑎᕕᖕᒥ. ᐳᓴᓐᑎᖏᑦ ᓄᕐᕋᐃᑦ ᓴᖅᑭᔮᖅᑎᑦᑎᔪᑦ 

ᐅᓄᖅᓯᒋᐊᓯᒪᓂᖏᓐᓂᒃ 17%-ᒥᑦ 13.2%-ᒧᑦ ᐊᑯᓐᓂᖓᓂᑦ 2012 ᐊᒻᒪᓗ 2017 ᖃᐅᔨᓴᕐᓂᕐᓂᑦ. 

ᓱᕐᕌᓗᐊᙱᖦᖢᑎᒃ ᐅᓄᖅᓯᕙᓪᓕᐊᖏᓐᓇᖅᐳᑦ ᖃᓄᐃᓕᕙᓪᓕᐊᓂᕆᔭᐅᔪᑦ ᖃᐅᔨᔭᐅᓯᒪᔪᑦ 

ᑕᐃᑲᓂᑦᑕᐃᓐᓇᖅ ᐱᕕᒃᓴᒥ ᓴᓂᓕᕇᒃᑐᓂ ᐅᒥᖕᒪᖕᓂᒃ ᐊᐅᓚᑦᑎᕝᕕᖃᕐᓂᕐᒧᑦ MX-08−ᒥᑦ MX-13−ᒥᓗ. 

ᓄᓇᖃᖅᑐᑦ ᐃᓄᐃᑦ ᖃᐅᔨᒪᓂᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑲᔪᓯᑦᑎᐊᖅᓯᒪᔪᑦ 

ᓇᐅᑦᑎᖅᓱᖅᑕᐅᑎᓪᓗᒋᑦ ᖃᔅᓯᐅᓂᖏᓐᓄᑦ ᐊᓯᔾᔨᕐᓂᐅᕙᒃᑐᑦ ᓄᓇᖓᓂ ᓇᓃᖃᑦᑕᕐᒪᖔᑕ ᑲᓇᖕᓇᖓᓂᑦ. 

ᐅᒥᖕᒪᐃᑦ ᓂᕕᖓᑖᖏᑦ ᐊᑐᐃᓐᓇᐅᓂᖅᓴᐅᓕᕐᓗᑎᒃ ᐃᑲᔫᑕᐅᔪᓐᓇᖅᐳᑦ ᑐᒃᑐᐃᑦ 

ᐅᓄᕈᓐᓃᖅᐸᓪᓕᐊᑎᓪᓗᒋᑦ ᓄᓇᐃᓐᓇᕐᒥᑦ ᓄᓇᕗᒻᒥᑦ. ᐊᑦᑕᕐᓇᖅᑐᖅᑕᖃᕋᓗᐊᖅᑎᓪᓗᒍ ᐊᒃᑐᐊᓂᓕᖕᓂᒃ 

ᐅᓄᖅᓯᒋᐊᖅᓯᒪᔪᒥᒃ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH) ᑖᒃᑯᓄᖓ ᐅᒥᖕᒪᖕᓂᒃ 

ᐊᐅᓚᑦᑎᓂᕐᒧᑦ ᑲᑐᔾᔨᖃᑎᒌᓄᑦ, ᐊᕙᑎᓕᕆᔨᒃᑯᑦ ᐊᖏᖅᓯᒪᕗᑦ ᒥᒃᖠᒋᐊᖅᑎᑦᑎᔪᒪᓪᓗᑎᒃ ᑖᔅᓱᒥᖓ 

ᖁᐊᖅᓵᕐᓇᖅᑐᒥᒃ ᖃᐅᔨᓴᖅᐸᓪᓕᐊᖏᓐᓇᕐᓗᑎᒃ ᐊᒻᒪ ᓄᓇᓕᖕᓂᑦ ᖃᐅᔨᒪᓂᕆᔭᐅᔪᑦ 

ᐊᑐᖅᑕᐅᖏᓐᓇᕐᓗᑎᒃ.  

 

ᑭᐅᔭᐅᔪᒪᕗᒍᑦ ᐊᑐᓕᖁᔭᐅᔾᔪᑎᒧᑦ ᐅᓄᖅᓯᒋᐊᖅᑕᐅᖁᓪᓗᒋᑦ 50−ᓂᒃ ᓂᕕᖓᑖᓂᒃ ᐅᒥᖕᒪᖕᓂᒃ 

ᐊᐅᓚᑦᑎᕕᖕᒧᑦ, MX-10−ᒧᑦ. ᑕᐃᒪᐃᓕᐅᕐᓂᐊᕈᑦᑕ, ᐊᑏ ᑕᑕᑎᕈᒃ “ᓄᓇᕗᒻᒥ ᒐᕙᒪᒃᑯᑦ ᐆᒪᔪᓕᕆᓂᕐᒧᑦ 

ᖃᐅᔨᓴᕐᓂᕐᒧᑦ ᐃᑲᔪᖅᓯᕐᓂᕐᒧᑦ ᑎᑎᖅᑲᖅ” ᐊᒻᒪᓗ ᐅᑎᖅᑎᓪᓗᒍ ᓯᑎᐱᕆ 1, 2021-ᖑᓚᐅᙱᑎᓪᓗᒍ. 

ᓂᕈᐅᒃᐳᒍᑦ ᐱᓕᕆᖃᑎᒌᖕᓂᕗᑦ ᑲᔪᓯᓂᐊᕐᓂᖓᓂᒃ ᐊᐅᓚᑦᑎᖃᑎᒌᒡᓗᑕ ᐊᒻᒪᓗ ᖃᐅᔨᓴᐃᓐᓇᕐᓗᑕ 

ᐅᒥᖕᒪᖕᓂᒃ ᐊᐅᓚᑦᑎᓂᕐᒧᑦ MX-10-ᒥᑦ.  

ᑎᑎᕋᕐᒃᑐᕐᒃ, 

ᑭᐅᕆᓐ ᓯᒥᑦ 

ᐊᐅᓚᑦᑎᔨᐅᓚᐅᑲᒃᑐᖅ ᐆᒪᔪᓂᒃ ᖃᐅᔨᓴᖅᑎᓄᑦ 


